
Yri sɔ́ plɩ́ a, nyʋa síelaa ́ Galiléebhlɩ a mnɩ́ a dúo ́ á wlele Kanáa 
a. Zozíi ɔ nɛ́ kʋ la ʋ́. Zozíi a sɛf́ʋ, ɔ ya ̀ ɔ́ kʋjɩǹyʋ̀àa ̀ sɔ́ kʋ la 
mɔ̀ɔmɔ̀. 



Cémʋ́ duváa ya lúbhoé jɩ̀ bhɩa a, bhʋ́ Zozíi ɔ nɛ́ srʋ ɔ́ mà: 
«Nyʋaa ́ nɩ́ yɩ́ duváa kaa!» Sɩt́ɛ̀ ɩ́ kʋ bhè ɔ nɛ́ srʋ nyʋaa ́ à pláa 
nʋ́ a, mà: «A nɩ wɔlɩɛ́́ fɩɛ́́ ɔ́ na ká amɔ srʋ a!»



Zozíi srʋ á nyʋa mà: «A yíe nyidie lɩà ̀ nyú kʋ́!» 
Lé á yíelɩɩ nyú kʋ́. Lé ɔ́ srʋ á mà: «A bha ́ mɔ̀ɔ lé 
a fa lúbhoé a kanyɔ.» Lé á plí mɔ̀ɔ lé á fɔɔ́. 



Ɔ� yráa a, nyúo ́ ya duváa mʋ́ plɩɩ́. Dɛɛ́́ bhʋ́anɩ duváa ká wlʋ́ a, 
ɔ nɩ́ ʋ́ yì, mà nyʋaa ́ à plí nyúo ́ a, áma ́ yìi. Bhʋ́ ɔḿɔ́ jrìkànyɔ̀ɔ̀ 
wle sísíyʋwlɩɛ́ lé ɔ ́srʋ ɔ ́mà: 
«Plɔṕlɔdùváa ámá á la fɩɛ́́ 
jrè kʋ́, tányɩɛ́ mʋ́ nyʋaa ́ ya 
yɩ ́má kʋ́ lʋ a, bhʋ́ ànɛ̀ɛ̀ ɛ̀ 
nɩ ́lɛ́ na ́ a, bhɩalɛ bɩ́. 
Mà mɔ̀, ɩ ŋwʋ́ 
plɔṕlɔdùváa 
sa ́ àààn lé 
tányɩɛ ́lɩà ̀!»



Wɔlíɛ́ lɩà ̀ ɩḿɩ́ ŋwɔɔ́ tagàlɛ̀ɛ̀ Zozíi wláa Galiléebhlɩ a dúo ́ á 
wlele Kanáa a. Sɩt́ɛ̀ mʋ́ Zozíi tʋa 
nyʋa ɔ tagàsèkéé, bhʋ́ ɔ́ 
kʋjɩǹyʋ̀àa ̀ bháa ɔ 
fádùo ̀ a kalɛ kʋ́.



Tányɩɛ́ a múo ́ Zozíi mʋ Pɩɛ́ĺɩ a gbo ́, ɔ́ yɛ́ Pɩɛ́ĺɩ ɔ ŋwʋ́trɔ ɔ́ pʋ ʋ́, 
wɔtrɔkuko ́ yɔɔ́ kla. 



Ɔ� gbɔ́ ŋwnɔɔ́́ a glɔ̀gba ́ a, wɔtrɔɔ́ dúo ̀ lé ɔ ́soglù, lé ɔ ́bháa ʋ́ ɔ 
yɩǵɔ̀ ŋwʋ̀ŋwʋ́ɛ́ kʋ́. 



Kosúgbòsa, yrʋ́ ya yɩ́ lagɔ bhɩa, gupuonyʋaa ́ fɩɛ́́, lé nyʋa ànàa ̀ 
nyumozìzi kʋ jɩ̀ a, á la á lɔ̀fɩɛ́́ Zozíi gɔ̀. Dúó a mnɩ́ a nyʋa a lɔ̀fɩɛ́́ 
ŋnɩlɔ̀ gbinekʋ́ wlú. 



Zozíi yalɩma ʋ́ gupuonyʋa a cícící, lé ɔ́ jɩɩ́ nyumozìzi kɔḱɔḿnɩ́. 
Cémʋ́ nyumozìzìè yìo ̀ a, ɔ nɩɩ́́ cíida nyɛ́.



Mà nyʋa fɩɛ́́ à yra ́ lé a kɔɔ́́ gbɔ́ a, máa ̀ pɔẃa kʋ ɔ ́mʋ́, 
á fɩɛ́́ wlʋ́ ɔ ́gɔ̀ lé ɛ ́yalɩmalɛ nyʋa.



Nyʋa àna yio gɔ̀, á nyièdɩɛ̀̀, àna á mɔ̀na gbɩdɩɛ kplákplányɔ 
gbàpʋ́ jɩ̀. 



Mà nyʋaa ́ a zumoleé ka ŋnɩ lé a nɩ́ míi 
lé a kɔɔ́́ Zozíi a drɩ̀ fa. Ɩ́ ka ŋnɩ́ a, á gbla ̀ 
wlʋɔ́ wlú, lé á dí mɔ̀ɔ 
fleé, ɔ́ kʋ gbàpʋ́ɔ́ jɩ̀, lé á 
kwléeloo ́ Zozíi drɩ̀. 



Zozíi yɛ́ a fá dùo ̀ a, ɔ́ srʋ kplákplányɔɔ́, ɔ́ anɩ́: «Ná yʋ́ʋ̀, na ̀ 
nyumoé ya mɔ̀ cieloo ̀!» 
«Náa srʋɛ mɔ̀ mà: 
Soglù, bha ́ na ̀ 
gbàpʋ́ɔ́ kʋ́ lé 
mʋ gbo ́!» 



Zozíi pla gɔĺʋ́, lé ɔ ́kʋjɩǹyʋ̀àa ̀ falɔɔ́ nyúzɔ kʋ́. 
Mà á kʋ nyɩé́ klʋ́ lé lúlúo ́ dúobhlí, 
á nɩ lé gɔĺʋ́ɔ́ yíe nyú kʋ́, 
bhè sɩt́ɛ̀ ɩ ́kʋ bhè 
Zozíi ŋwɔḿɛ. 



Lé ɔ́ srʋ á, ɔ́ anɩ́: «Ɛ�kɛ̀ɛ̀ ŋanɩmɛ bhla ́ amɔ á? A Lagɔ a fádùo ̀ nɩ́ 
kɔɔ̀́kʋ́ mʋ́ tɛ́!» Ɔ́ soglù a, ɔ́ gága ̀ vʋ̀vɔ̀lʋ̀ɔ̀ ya ̀ nyɩé́ sɔ́ kʋ́, fɩɩń bhè 
dìdinii. Mà neé mna á lɔ̀fɩɛ́́, á anɩ́: «Nyɩḱpɔcegba ́ bhè vʋ̀vɔ̀lʋ 
ya ̀ nyɩé́ sɔ́ ŋwʋ́ɛ ́ʋ́ ɔ cícíwɔlɩ a?»



Lagɔ máa kɔ́ a nyʋa a wàwʋ́ kʋ́ lé ɔ́ sa ɔ 
yʋ́ɔ́ a múo ́ cocoo ́ ɔ́ ka a, lé mɔ̀ nyɔɔ́ nɩ̀ kà 

ɔ́ fádùo ̀ a a, nɩ̀ ka tuo ̀, lé kà kɔɔ́́ ʋ̀ nɩ́ 
bhɩada ka a, yɛ́. 



John 3:16,17 
Lagɔ máa kɔ́ a nyʋa a wàwʋ́ kʋ́ lé ɔ ́sa ɔ yʋ́ɔ́ a múó cocoó ɔ ́ka a, 
lé mɔ̀ nyɔɔ́ nɩ̀ kà ɔ ́fádùò a a, nɩ̀ ka tuò, lé kà kɔɔ́́ ʋ̀ nɩ́ bhɩada ka a, 
yɛ́. Lagɔ, ɔɔ́ nɩ́ ɔ yʋ́ɔ́ laa lé ɔ ká zɩkpa zɔ̀ a nyʋa tɩt́ɩ́ ŋwʋ́, mà ɔɔ́ lɔɔ́ 

lé ɔ ká ʋ́ má neé sa. 



Matíe 8-9; Málɩḱɩ 1-2, 4; Lúkɩ 4, 8; Záan 2 

